
Føroyska fólkatingsumboðanin fer 
ikki at ávirka valið av stjórn í Dan­
mark. Í øllum førum ikki sambært 
veljarakanningini, sum er kunn­
gjørd her í blaðnum í dag, tí sam­
bært henni, so verða Sambands- og 
Javnaðarflokkurin afturvaldir á 
fólkatingsvalinum.

Fyri tað kunnu bæði Edmund Jo­
ensen og Sjúrður Skaale hvør sær 
gerast 90. atkvøðan, sum skal gera 
av, um danir skulu hava reyða ella 
blaá stjórn.

Hóast dagsins kanning gevur 
sama úrsliti, sum kanningin, ið varð 
kunngjørd í Sosialinum 27. apr­
íl, so hava Sambandsflokkurin og 
Javnaðarflokkurin kortini skift um 
pláss við tað, at Sambandsflokkur­

in nú er størsti flokkur. Sambands­
flokkurin fær 26,1 prosent – í mun til 
26,9 í seinastu kanning og  30,8 pro­
sent á seinasta vali. 

Javnaðarflokkurin hevur ligið 
væl fyri í øllum veljarakanningum 
seinastu tvey árini, har hann hev­
ur verið størstu hvørja ferð. Eisini 
í seinastu veljarakanning, tá hann 
fekk 28,8 prosent. Men hesaferð 
missir hann eitt sindur av fram­
gongdini sambært kanningini, men 
hevur tó nóg mikið til at vinna ann­
an mannin.

Hinvegin hava Tjóðveldi og 
Fólkaflokkurin trupulleikar av at 
vinna seg fram á Sambandsflokkin 
og Javnaðarflokkin.

Søguliga sæð, so hava Fólkaflokk­

urin og Tjóðveldi fyrr mótmælt fólk­
atingsvali við als ikki at stilla upp. 
Hóast tann tíðin er farin fyri nógv­
um árum síðani, so eru tað fram­
vegis fleiri veljarar hjá teimum, sum 
ikki fara á fólkatingsval. Eisin tað at 
Høgni Hoydal á flokstingi hjá Tjóð­
veldi atkvøður ímóti, at Tjóðveldi 
stillar upp, ber boð um ein flokk, 
sum ikki meinar tað í fullum álvara, 
at hann skal stilla upp til fólkatings­
val.

Serliga Tjóðveldi hevur ført seg 
nógv fram við, at flokkurin stillar 
upp fyri at arbeiða fyri málinum 
hjá flokkinmu at loysa Føroyar úr 
danska ríkinum. Flokkurin vil ikki 
gera mun á, um tað verður Løkke ella 
Thorning, sum stýrir í Dnamrkar.

Um so er, at sjálvstýrisflokkarnir 
allir meina tað sama, so kundu teir 
eins væl stilla upp saman. Um vit 
ímynda okkum, at Tjóðveldi, Fólka­
flokkurin og hinir smáu stillaðu upp 

á sama lista, so kundu teir vunnið 
báðar sessirnar á Fólkatingi.

Tankin er tó hypotetiskur, tí 
ósemjurnar eru alt ov stórar til tess. 
Tí verður valið um teir báðar sessir­
nar á fólkatingið eitt løgið val, har 
veljarar hjá øllum flokkum ikki tíma 
eins væl á val – uttan so, at støðan 
millum Føroyar og Danmark gjørdist 
eins spent og fyri 20 árum síðani. 
Men einki er, sum bendir á,a t so fer 
at verða. Tí hava Sambandsflokkurin 
og Javnaðarflokkurin fyrimun til 
fólkatingsval.

Sambands- og Javnaðar
flokkur hava fyrimun

vilja hava meira av tí sama

Um
hvørvi og 
vistfrøði 
viga nógv
Tíðindi síða 33

Vilja 
vísa býin 
fram
Mentanarnátt

Eirikur Lindenskov
eirikur@sosialurin.fo

Mikudagsblaðið verður borið ókeypis til hvørt húsarhald í Føroyum!

Rás2 sendir 
beinleiðis frá 
almennari val-
orrustu millum 
mótpolarnar í 
føroyskum poli
tikki hóskvøldið 

Hóskvøldið klokkan 20:30 
verður politisk hólmgonga 
í sambandi við fólkatings­
valið, tá Jørgen Niclasen úr 
Fólkaflokkinum, og Sjúrður 
Skaale úr Javnaðarflokki­

num bresta saman. 
Tiltakið er alment, og 

verður í Perluni í Havn - mill­
um Reinsaríið og Miðlahúsið. 

Lætt og óformligt 
Tað eru Fólka- og Javnaðar­
flokkurin sum hava tikið stig 
til tiltakið, og ætlanin er, at 
kjakið skal vera óformligari 
- og vónandi skemtiligari 
- enn teir meiri skipaðu og 
stívu andglettarnir, sum eru 
í sjónvarpinum. 

- Valstríð missa sítt 
undirhaldsvirði, tá tey bara 
fara fram innan sjónvarpsins 
føstu og stívu karmar, har 

ein vertur við harðari hond 
stýrir hvat tosast skal um - 
og hvussu leingi. 

- Hóskvøldið verður 
karmurin meira leysur, og 
kamphanarnir skulu svara 
beinleiðis uppá álopini hvør 
frá øðrum, eins og fólk úr 
salinum kunnu seta teimum 
hvassar spurningar, siga fyri­
reikararnir. 

Dyrnar í Perluni lata upp 
klokkan 20:00, tá ein kaffi­
munnur og okkurt annað 
verður at fáa. 

Tann politiski hanakamp­
urin varðir í ein tíma - frá 
20:30 til 21:30.

Jørgen og Sjúrður besta 
saman hóskvøldið 

Seinnapart:
Andøvsgul upp í ein strúk av 
útsynningi og ælaveður. Hitin 
millum 9 og 12 stig.

Gul til stívt andøvsgul av 
útsyningi og regn ella mjørki av 
og á. Hitin millum 9 og 12 stig.

Lot av útsynningi ella av ymsum 
ættum og regn ella mjørki av og 
á. Hitin millum 8 og 10 stig.

Veðrið fríggjadagin
og leygardagin:
Fleyr til gul av landnyrðingi 
og eystri og yvirhøvur turt og 
sólglottar. Hitin millum 10 og 
14 stig.

Veðrið týsnáttina:
Fleiri brúgvaløg yvir Íslandi 
koma hendavegin.

Veðrið mikunáttina:
Brúgvaløgini við Føroyar standa 
mestsum í stað.   

Mótpolarnir í føroyskum politikki, fólkafloksformaðurin Jørgen Niclasen og 
javaðarmaðurin Sjúrður Skaale bresta saman í politiskum orðaskifti hóskvøldið


